                ПРЕТСТАВНИЦИ ЗА БЕЗБЕДНОСТ И ЗДРАВЈЕ
ССМ води интензивна кампања вработените да избираат свои претставници за безбедност и здравје при работа, согласно законот. Ова прашање е доста комплексно, бара солидна подготвеност на стручен план и затоа е нужна потребата од континуирано образование и обука.
Бројот на претставниците зависи од бројот на вработените: еден претставник на 100 вработени, двајца во средините од 100 до 500 и тројца во средините со над 500 вработени. 

Претставникот има право на посебна заштита, исто како синдикалниот претставник. 

ССМ се залага за остварување на надлежностите и правата на претставникот. Претставникот треба:

- да дејствува превентивно, пред проблемот да се појави, да ги обиколува работните места заради согледување на состојбата;

- да разговара со работодавачот за потребите и проблемите и да инсистира за отстранување на штетните влијанија;

- да ја извести инспекцијата на трудот и да има увид во записникот;

- од работодавачот да побара информации и да има пристап до сите документи, посебно до извештаите и изјавите за проценка на ризикот на секое работно место;
- по потреба да бара вршење контрола и замена со побезбедни услови, како и опремување со заштитни средства;

- непречено да ја извршува својата задача додека тече неговото работно време без да му биде намалена платата.

